
KREATIV TA’LIM 
TEXNOLOGIYALARINING 

PEDAGOGIK MOHIYATI

Sariboyev Nurali Abdunazarovich
Guliston davlat pedagogika instituti

“Pedagogika va psixologiya” kafedrasi o‘qituvchisi
 

Annotatsiya: Mazkur maqolada talabalarning innovatsion-ijodiy kompetensiyasini rivojlantirish muammosi oliy ta’limning 
zamonaviy talablari nuqtayi nazaridan tahlil qilinadi. Tadqiqotning dolzarbligi oliy ta’lim tizimida kompetensiyaviy yon-
dashuvning kuchayishi, ta’lim jarayonining raqamlashtirilishi hamda mustaqil fikrlash, muammolarni yangicha qo‘yish va 
amaliy yechimlar ishlab chiqishga qodir mutaxassislarni tayyorlash zarurati bilan belgilanadi. Maqolada innovatsion va 
ijodiy kompetensiyalarni shakllantirishning nazariy asoslari hamda ularni rivojlantirishga xizmat qiluvchi pedagogik yon-
dashuvlar yoritilgan.

Kalit so‘zlar: innovatsion kompetensiya, ijodiy kompetensiya, innovatsion-ijodiy kompetensiya, talaba, oliy ta’lim, kompe-
tensiyaviy yondashuv, kasbiy malaka.
Abstract: This article analyzes the problem of developing students’ innovative and creative competence from the per-
spective of modern requirements in higher education. The relevance of the study is determined by the growing emphasis 
on the competency-based approach, the digitalization of the educational process, and the need to train specialists capable 
of independent thinking, innovative problem formulation, and the development of practical solutions. The paper also out-
lines the theoretical foundations of innovative and creative competence formation and highlights pedagogical approaches 
aimed at their development.

Key words: innovative competence, creative competence, innovative-creative competence, student, higher education, 
competency-based approach, professional qualification.
Аннотация: В данной статье анализируется проблема развития инновatsiонно-творческой компетентности сту-
дентов с точки зрения современных требований высшего образования. Актуальность исследования обусловлена 
усилением компетентностного подхода в системе высшего образования, цифровизaцией образовательного про-
цесса, а также необходимостью подготовки специалистов, способных к самостоятельному мышлению, новой 
постановке проблем и разработке практических решений. В статье раскрываются теоретические основы форми-
рования инновaционной и творческой компетентности, а также педагогические подходы к их развитию.

Ключевые слова: инновaционная компетентность, творческая компетентность, инновaционно-творческая ком-
петентность, студент, высшее образование, компетентностный подход, профессиональная квалификaция.

KIRISH
Zamonaviy ta’lim tizimi oldida turgan asosiy vazifalardan biri – mustaqil fikrlaydigan, ijodiy yondasha 

oladigan va muammolarga innovatsion yechim topa oladigan shaxsni shakllantirishdir. Shu nuqtai nazardan, 
kreativ ta’lim texnologiyalari bugungi kunda pedagogika sohasining muhim yo‘nalishlaridan biriga aylangan. 
Ushbu texnologiyalar o‘quvchilarning faqat bilim olishiga emas, balki ularning tafakkurini kengaytirishga, ijodiy 
salohiyatini rivojlantirishga xizmat qiladi. Shu jihatdan zamonaviy ta’lim tizimida bilim hajmini ko‘paytirishning 
o‘zi yetarli natija bermaydi. Axborot tez yangilanayotgan, kasblar mazmuni o‘zgarayotgan, murakkab ijtimoiy 
va texnologik muammolar paydo bo‘layotgan sharoitda ta’limdan kutilyotgan asosiy natija o‘quvchining tayyor 
javobni eslab qolishi emas, balki noan’anaviy vaziyatda to‘g‘ri yo‘l topa olishi, muammoni bir necha nuqtayi 
nazardan ko‘ra bilishi, yangicha fikr ilgari surishi va uni asoslay olishi bilan belgilanadi. 

MAVZUGA OID ADABIYOTLAR SHARHI
“Kreativlik” tushunchasi inglizcha “create” - yaratmoq so‘zidan kelib chiqqan bo‘lib, yangilik yaratish, 

noodatiy fikrlash va innovatsion yondashuvni anglatadi. Kreativ ta’lim esa o‘quv jarayonini shunday tashkil 
etishni nazarda tutadiki, bunda o‘quvchi tayyor bilimni qabul qiluvchi emas, balki uni mustaqil ravishda izlab 

Е topuvchi, tahlil qiluvchi va yangi g‘oyalar ishlab chiquvchi subyektga aylanadi.Shu jihatdan kreativ ta’lim 

texnologiyalari bugungi pedagogik tafakkurning markaziy tushunchalaridan biriga aylandi. Ular o‘quv faoliya-
tini faqat mazmun uzatish mexanizmi sifatida emas, balki intellektual, hissiy va ijtimoiy tajribani birlashtiruv
chi rivojlantiruvchi muhit sifatida qayta tashkil etadi. UNESCOning 2024 yilgi hujjatida ta’lim muhiti kreativlik, 
tanqidiy tafakkur va innovatsiyani rivojlantirishga xizmat qilishi zarurligi alohida ta’kidlanadi [1]. 

UNESCOning o‘qituvchilar uchun AKT kompetensiyalari doirasida esa pedagogning texnologik va metodik 
tayyorgarligi o‘quvchilarning hayot va mehnat uchun zarur ko‘nikmalarini shakllantirish bilan bevosita bog‘lan-
ganligi ko‘rsatiladi [2]. Demak, kreativ ta’lim texnologiyalari pedagogik nazariya uchun ham, amaliyot uchun ham 
ikkilamchi masala emas, balki ta’limning sifat ko‘rsatkichini belgilovchi asosiy omillardan biridir.

Kreativ ta’lim texnologiyalarining pedagogik mohiyati eng avvalo, o‘quvchini faol subyekt sifatida tan 
olishida namoyon bo‘ladi. Kreativ texnologiyaning yana bir muhim xususiyati shundaki, unda bir savolga bitta 
javob emas, bir nechta maqbul yechimlar mavjud bo‘lishi mumkin. Shu jihat o‘quvchini stereotip fikrlashdan 
chiqaradi, unga muqobil variantlarni qiyoslash va dalillash imkonini beradi. 

TADQIQOT METODOLOGIYASI
Shaxsga yo‘naltirilganlik bu texnologiyalar markazida o‘quvchi shaxsi turadi. Har bir o‘quvchining qobi

liyati, qiziqishi va individual xususiyatlari inobatga olinadi. Natijada ta’lim jarayoni individuallashtiriladi. O‘quvchi 
nafaqat nima o‘rganganini, balki qanday o‘rganganini ham anglab boradi.Bu borada o‘quvchilar qobiliyatlarini 
hisobga olish, faollikni oshirish, har bir o‘quvchini dars jarayonida faol ishtirok etishga undash, ta’lim jarayonini 
baholash va takomillashtirish, ko‘p o‘lchovli fikrlashni rivojlantirish, yangi g‘oyalar va yondashuvlarni rag‘batlan-
tirishlar kiradi.

Faol o‘quv jarayoni kreativ texnologiyalar o‘quvchini passiv tinglovchidan faol ishtirokchiga aylantiradi. 
Munozaralar, loyihalar, rolli o‘yinlar va muammoli vaziyatlar orqali bilimlar mustahkamlaydi va o‘quvchining 
o‘qituvchi tomonidan berilgan yo‘naltiruvchi topshiriqlar asosida, ammo mustaqil ravishda bilim olish, o‘rganil-
ganlarni tahlil qilish, amaliyotda qo‘llash va yangi bilim hosil qilish jarayonidir. Bu jarayon o‘quvchilarning faol-
ligini, ijodkorligini, tanqidiy fikrlashini kuchaytiradi va ularni uzluksiz o‘rganishga tayyorlaydi.

Muammoli yondashuv- bu ta’lim jarayonida o‘quvchilarga tayyor bilim berish o‘rniga, ularni muammoli vazi-
yatlarga duch keltirish orqali mustaqil fikrlashga undaydigan metoddir. 

Ta’lim jarayonida muammoli vaziyatlar yaratilib, muammoni anglaydi uni tahlil qiladi yechim variantlarini 
ishlab chiqadi eng maqbul yechimni tanlaydi o‘quvchilardan ularni hal qilish talab etiladi. Bu esa tanqidiy va 
ijodiy fikrlashni rivojlantiradi natijada bilimlar chuqurroq va mustahkamroq o‘zlashtiriladi. Kreativ yondashuvda 
esa o‘quvchi bilimni mustaqil quradi, savol qo‘yadi, faraz ilgari suradi, tekshiradi, xulosalaydi va natijani himoya 
qiladi. Shu sababli bunday texnologiyalar konstruktivistik didaktika, muammoli ta’lim, tadqiqotga asoslangan 
o‘qitish, hamkorlikda o‘rganish va refleksiv pedagogika bilan yaqin aloqada rivojlanadi. O‘quvchi nafaqat nima 
o‘rganganini, balki qanday o‘rganganini ham anglab boradi. Mazkur holat metakognitiv ko‘nikmalarni faollashti-
radi va bilimning ko‘chiriluvchanligini oshiradi.

TAHLIL VA NATIJALAR
Innovatsion metodlardan foydalanishda Kreativ ta’lim texnologiyalariga “brainstorming” (aql charxi), “case-

study”, “design thinking”, klaster usuli, konseptual xaritalar kabi metodlar kiradi. Ushbu metodlar o‘quvchilarning 
erkin fikrlashini rag‘batlantiradi.Yana innovatsion metodlardan ham foydalanish ta’lim samaradorligini oshirish-
ning muhim omili hisoblanadi. Ular o‘quvchilarning bilim olish jarayonini faollashtiradi va ularni mustaqil hayotga 
tayyorlaydi. Shu sababli zamonaviy pedagog har doim innovatsion yondashuvlarni o‘z faoliyatida qo‘llashi 
lozim. Innovatsion metodlarni qo‘llash muammolari shu bilan birga, innovatsion metodlarni joriy etishda ayrim 
muammolar ham mavjud bularga quyidagilarni sanab o‘tishimiz mumkin: texnik vositalarning yetishmasligi, 
o‘qituvchilarning malakasi yetarli emasligi, vaqtning cheklanganligi. Bu muammolarni hal etish uchun o‘qituv
chilar malakasini oshirish va zamonaviy texnologiyalar bilan ta’minlash zarurligini aytib o‘tishimiz mumkin.

Hamkorlikda o‘rganishda kreativ ta’limda guruhli ishlarga katta e’tibor qaratiladi. Bu o‘quvchilarda jamoada 
ishlash, muloqot qilish va o‘z fikrini himoya qilish ko‘nikmalarini rivojlantiradi. Kreativ ta’lim texnologiyalarining 
pedagogik mohiyati, an’anaviy darsda o‘quvchi ko‘pincha tayyor mazmunni qabul qiluvchi pozitsiyada qolib 
ketadi. Hamkorlikda o‘rganishda esa yana qaraydigan bo‘lsak o‘quvchilarning umumiy maqsad sari birga-
likda harakat qilishi, fikr almashishi va muammolarni jamoaviy hal etishi jarayonidir. Hamkorlikda o‘rganishda 
quyidagi metodlardan kengroq foydalanish mumkin bularga “Aqliy hujum”, “Jigsaw” (bo‘laklab o‘rganish), 
“Think-Pair-Share” (o‘yla-juftlikda ishlash-baham ko‘rish), Guruhli loyiha ishlari, Munozara va debatlardan 
qo‘lansa maqsadga muofiq bo‘ladi. 

Kreativ ta’lim texnologiyalarining afzalliklari Kreativ fikrlash bu qimmatli va asl g‘oyalarni yaratishga olib 
keladigan fikrlash yo‘nalishidir. Barcha insonlar ijodiy fikrlash hamda ijodkorlik bilan shug‘ullanishlari mumkin. 
Ijodiy fikrlash nafaqat ijodiy asarlarni yaratish yoki san’at bilan bog‘liq tasavvur etish vaziyatlarida, balki 
muammolarni yoki ijtimoiy masalalarni hal qilish kabi boshqa sohalarda funktsional bo‘lgan vazifalarda ham 
qo‘llash ham mumkin. Kreativ yondashuv asosida tashkil etilgan ta’lim quyidagi ijobiy natijalarni beradi, bunda 
o‘quvchilarning ijodiy tafakkurini rivojlantiradi, mustaqil qaror qabul qilish ko‘nikmasi shakllanadi, bilimlar chuqur 
va mustahkam o‘zlashtiriladi, o‘quvchilarda o‘qishga nisbatan qiziqish ortadi, hayotiy muammolarni hal qilish 
kompetensiyasi rivojlanadi. 

Pedagog uchun ahamiyati kreativ pedagogika o‘qituvchiga dars jarayonini qiziqarli, samarali va o‘quvchi 
uchun mazmunli tashkil etish imkonini beradi. Dars samaradorligini oshirishda kreativ yondashuv orqali tashkil 
etilgan darslar qiziqarli bo‘ladi o‘quvchilar faol qatnashadi bilimlarni yaxshiroq o‘zlashtiradi va natijada ta’lim 
sifati oshadi. Kreativ pedagogika pedagog faoliyatining samaradorligini oshiruvchi muhim omildir. U o‘qituv
chiga zamonaviy ta’lim talablariga moslashish, o‘quvchilarni faol va mustaqil fikrlovchi shaxs sifatida tarbi-
yalash imkonini beradi kreativ ta’lim texnologiyalarini samarali qo‘llash pedagogdan yuqori darajadagi kasbiy 
mahoratni talab qiladi. O‘qituvchilardan innovatsion metodlarni bilishi, o‘quvchilarni rag‘batlantira olishi, erkin 
va ijodiy muhit yarata olishini, moslashuvchan va ochiq fikrli bo‘lishi zarurligini o‘rgatish, shu sababli har bir 
pedagog o‘z faoliyatida kreativ yondashuvni rivojlantirishi zarur.

XULOSA VA TAKLIFLAR
Kreativ ta’lim texnologiyalarining pedagogik mohiyati shundan iboratki, ular o‘quvchini passiv bilim 

oluvchidan faol, mustaqil va ijodiy fikrlovchi shaxsga aylantirishga xizmat qiladi. Bunday texnologiyalar ta’lim 
jarayonini faqat bilim berish bilan cheklab qo‘ymay, balki muammo yechish, tanqidiy fikrlash, innovatsion 
g‘oyalar yaratish va ularni amalda qo‘llash ko‘nikmalarini rivojlantiradi. Shuningdek, kreativ ta’lim yondashuvlari 
o‘qituvchi va o‘quvchi o‘rtasida hamkorlik, erkin fikr almashish va individual yondashuvni kuchaytiradi. Natijada 
ta’lim samaradorligi oshadi, o‘quvchilarning motivatsiyasi va o‘z-o‘zini rivojlantirishga bo‘lgan intilishi kuchayadi.

Umuman olganda, kreativ ta’lim texnologiyalari zamonaviy ta’lim tizimining muhim tarkibiy qismi bo‘lib, ular 
barkamol, raqobatbardosh va innovatsion fikrlovchi avlodni shakllantirishda muhim ahamiyat kasb etadi.

Kreativ ta’lim texnologiyalari zamonaviy pedagogikaning ajralmas qismi hisoblanadi. Ular orqali ta’lim 
jarayoni samaradorligi oshadi, o‘quvchilarning ijodiy salohiyati ro‘yobga chiqadi va kelajakda raqobatbardosh 
kadrlar tayyorlashga zamin yaratiladi. Shuning uchun ham ta’lim tizimida kreativ yondashuvlarni keng joriy etish 
bugungi kunning dolzarb vazifalaridan biridir.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

